
CONSELLERÍA DE ECONOMÍA E INDUSTRIA

ADDENDA  AO  CONVENIO  DE  COLABORACIÓN  ENTRE  A  CONSELLERÍA  DE 
ECONOMÍA E INDUSTRIA E O CONCELLO DA VEIGA PARA A MELLORA E DOTACIÓN 
DO CENTRO DE INICIATIVAS MUNICIPAIS (CIMA) E OS SEUS ACCESOS

Na data indicada na sinatura dixital

REUNIDOS

Dunha  parte,  María  Jesús  Lorenzana  Somoza,  en  nome  e  representación  da 
Consellería  de  Economía  e  Industria,  na  súa  calidade  de  conselleira  segundo 
nomeamento recollido no Decreto 44/2024, de 14 de abril. Está facultada para este 
acto en virtude das facultades que lle confire o artigo 34 da Lei 1/1983, do 22 de 
febreiro, de normas reguladoras da Xunta e da súa Presidencia; o Decreto 140/2024, 
do 20 de maio, polo que se establece a estrutura orgánica da Consellería de Economía 
e Industria; e o Decreto 42/2024, do 14 de abril, polo que se establece a estrutura 
orgánica da Xunta de Galicia.

Doutra parte, Juan Anta Rodríguez, alcalde do Concello da Veiga, elixido mediante 
acordo plenario do 17 de xuño de 2023 e actuando en representación deste concello 
polas atribucións dadas pola Lei 7/1985, de 2 de abril, reguladora das bases do réxime 
local.

Interveñen en función dos seus respectivos cargos e no exercicio das facultades que, 
para convir en nome das entidades que representan, teñen conferidas e

EXPOÑEN

Primeiro.-  Que o 26 de maio de 2026, a Consellería de Economía e Industria e o 
Concello da Veiga asinaron un convenio de colaboración para a mellora e dotación do 
Centro  de  Iniciativas  Municipais  (CIMA)  e  dos  seus  accesos  como una  forma de 
fomentar a actividade económica e a creación de emprego neste termo municipal. 
Estas actuacións encádranse dentro dos obxectivos que, polo Decreto 140/2024, do 
20 de maio, polo que se establece a estrutura orgánica da Consellería de Economía e 
Industria,  ten  encomendados  a  Secretaría  Xeral  de  Industria  e  Desenvolvemento 
Enerxético.

Segundo.- Que o día 28 de xullo de 2026 entrou no rexistro da Secretaría Xeral de 
Industria e Desenvolvemento Enerxético unha comunicación do Concello da Veiga na 
que se pon de manifesto unha variación na distribución das partidas de gasto do 
orzamento definitivo das actuacións obxecto do convenio. Segundo indica o concello, 
o anteproxecto inicial contemplaba unicamente a renovación da capa superficial do 
firme tras o seu fresado; non obstante, comprobado que o estado do firme no tramo 

inicial do vial é desigual, óptase por renovar a totalidade do firme, incluídas as bases 
de  zahorra,  igualar  o  rasante  do  vial  e  mellorar  a  evacuación  de  augas  pluviais 
mediante a colocación de rejillas de recollida adicionais. Esta variación non supón 
cambios no orzamento total das actuacións.

Como estes cambios afectan á variación máxima do 20% que experimenta unha das 
partidas de gasto orzamentadas – cláusula terceira do convenio asinado -, aínda que 
o total do orzamento achegado mantense invariable, precísase modificar o Anexo I do 
convenio, e os aquí comparecentes

ACORDAN

Primeiro.- Obxecto

Subscribir a presente Addenda ao convenio de colaboración asinado o 26 de maio de 
2026, a Consellería de Economía e Industria e o Concello da Veiga para a mellora e 
dotación do Centro de Iniciativas Municipais (CIMA) e dos seus accesos, co fin de 
axeitar a distribución dos orzamentos parciais de cada partida de gasto dentro do 
orzamento total.

Segundo.- Modificación

Modificar a  distribución  dos  importes  orzamentados  das  partidas  de  gasto  que 
compoñen o orzamento total da actividade obxecto do convenio asinado que figuran 
no ANEXO I, de tal xeito que:

ANEXO I

    • Mellora dos accesos (Orzamento total da obra)................................... 203.999,97 €

    • Equipamento ............................................................................................................81.000,03€

         285.000,00 €

Terceiro.- Eficacia da presente Addenda

En todo o non modificado pola presente Addenda, seguirá en vigor o disposto no 
Convenio de colaboración asinado o 26 de maio de 2026.

Cuarto. Publicidade e Rexistro da Addenda, consentimento para a publicidade de 
datos persoais

O réxime de publicidade da Addenda será o establecido na Lei 1/2016, do 18 de xaneiro, 
de transparencia e bo goberno. A sinatura da Addenda leva implícita a autorización 
para o tratamento necesario dos datos e a referida publicidade.

Así  mesmo,  procederase  á  inscrición  da  Addenda  no  Rexistro  de  Convenios,  de 
conformidade co establecido no artigo 5 do Decreto 126/2006, do 20 de xullo, polo 
que se regula o Rexistro de Convenios da Xunta de Galicia.

Coa sinatura da presente Addenda as partes asinantes prestan o seu consentimento 
para incluír e facer públicos os datos a través do Portal de Transparencia e Goberno 
Aberto.

E para que así conste, en proba da súa conformidade e no exercicio das atribucións de 
que  son titulares,  as  partes  comparecentes  asinan  dixitalmente,  en  Santiago de 
Compostela, o presente acordo na data que figura na marxe.

Pola Consellería de Economía e Industria

M.ª Jesús Lorenzana Somoza

           Polo Concello da Veiga

           Juan Anta Rodríguez

